
Eminentissime Princeps.

Publico Patientissimi Fratris Tui nomine,Cardinalis Eminentissime, commotus inter privatos domesticae palestrae lares eiusdem in tuto positae plaudebam gloriae, in tantam neutiquam mentem adductus, ut possem unquam Epicedium, simplicio officio, non minervali elaboratum studio, communi luce donare. Sciebam profecto Delphinicos Heroes, postaquam meruerint Serenissimi Senatus togatam commendationem, eo pervenisse decoris, ut supra Oratoriam locatis facultatem, quidquid in eorum laude dicatur, nihil eis addere posse honoris. Sciebam Marco Antonio, qui libentissime, dum vixerit, catenario triumphans squallore a civium longe conspectu tenebris gaudebat captivitatis, contentus animis, cordibusque adesse, eam forte adhuc in caelis degenti mentem vigere, ne velit vel in hac mea Prolusione ad lucis libertatem redire gymnastico iterum nactus Capitolium. Hinc ut argumento responderet imnino haec Oratio, et in laudato defuncto ipsa quoque moreretur statueram; sed admodum Reverendus Pater Stephanus Cosmus, Venetae Provinciae Praepositus Provincialis, is scilicet, qui non uno nomine Eminentiae Tuae, totique Delphinicae domui ex aere prolixius debet, ab umbratili scholae caligine abripi illam voluit, et in meliorem lucem, idest ad purpuream faciem Tuam transferri iussit; ut sin minus praeconia demortuo, saltem Tibi, totique Familiae Tuae, devolutum Religionis nostrae per me solveretur observantiae tributum. Habes igitur, Eminentissime Princeps, unde et impudens ignoti auctoris obseqium, et importunum forte, ac serum officium condones. Peperit nunc temporis mihi obedientia venerationem Tui, qui omnes alioquin, et libere Te colant, tacita quadam maiestate impeliis. Nunquam magis ex Voto facio, quam cum  sacram purpuram adporatum accedere iubeor, et squallentis Eloquentiae sordes murice mitissimo contegere. Itaque, quem semper, ne  vivus Tuo frueretur aspectu, moratae sunt catenae; is nunc tandem feliciori vita  donatus Tibi sistitur,  ut per te perenniter vivat, qui alioquin  vix aspiceret mortalium lucem in hac Prolusione, quod familiares cum iterum circum sisterent tenebrae. Hoc profecto efficiet nomen Tuum, et novo immortalitatis miraculo Tu Fratri Genitor eris vitae melioris. Enim vero, si Heroica fuit semper Tragedia  Marci Antonii vita, per quemnam tandem poterat ille fortunatius in patentem hominum scenam prodire, quam per Te, qui purpura glorificans cothurnos, Tragicam eo maiestatis facultatem perduxisti, ut cre………, ultro ut velint in … esse, quos fortuna pessime opprimens Ostriferae Poeticae Tuae fecit argumenta.

Nunc et damna iuvant, sunt ipsa pericula tanti
.

Quod Martialis de Regulo, dicam sane de praeclarissimis illis Mortalium, qui lugubres eventus passi, tanta mercede damna compensarunt, ut potuerint a Te laudari: An non Tuis magis Medorus  in carminibus, quam in ivino illo Poeta triumphat? An non effusum casto pectore sanguinem gloriosius in purpureo stylo rependit Lucretia
? An non margaritas pretiosiores invenit Cleopatra  in tuis scriptis, quam olim in M. Antoniii mensa. An non, si coegisset Cyrus, sponte acerunles opes reliquisset Croesus, si tanta usura uberiores divitias se scivisset comparaturum? Unde si istorum natalia condecoravit, mortem alioquin turpem Delphinici versus adeo nobilitant, ut dicendum de illis

Non poterant nasci, nobiliusque mori
.

Igitur infelicium fortunatissimus Tu Pater, Fratrem quoque admittas precor, qui vix clarissimum vultum tuum cernit, quod illico aerumnis illustratur, vinculis commendatur, et de hostibus suis Patientia triumphat. Septem olim detentus Turribus, et septem quondam Collium sacratissimum inventurus Capitolium in Te, cui et sanguine, et probitate, et virtute ter Maximo claves Roma vovet divinas. Excelsos interim oculos tuos ad naturalium, et sublimium rerum contemplationem , et ad terrarum regimen natos, ne ad hanc Prolusionem meam demittere indigneris, neve, quod pessimo olim Oratori, idest mihi simillimo, exprobavit Antigonus, in me oro obtestorque exclames: Numquam desines regiis auribus uti pro plebeis
? Vel materie enim. Quam prae manibus sumpsi, decus addet artifici, vel Tu quoque cum Fratre triumphum referes: patientia Tua de hostibus, hoc est de ignorantia, Tibi semper invisa, et modo a Te Patiendo, dum haec leges, debellanda.

Eminentiae Tuae.

Humilissimus, Addictissimus, atque Obsequentissimus Servus

D. Jo. Maria Forestius C. R. S.

PROLUSIO.

Tanta Venetae in Turcas Fortitudinis toto resonat terrarum ambitu Gloria, nullius unquam tacenda saeculis; ut saepe numero repenti mihi, non Christianam, non Barbaram esse nationem, non tan longe gentium a nobis populum dissitum. Apud quos vel publicis comitiis, vel privatis colloquiis non mos sit ad Virtutis miraculum Adriacos Heroes recensere, id plane non videatur. Vos, Augustissimi, ac semper Fortunatissimi Patres, a D. O. M. datos orbi, ut aliquod verae esset  Divinitatis specimen in terris, vestrorumque triumphorum fama mundum, qui eam non satis capit, redderetis prae Vobis angustissimum. Non Vos enim ( quod Justiniano Imperatori elogium dederat Athalaricus Gothorum Rex ) non Vos Maiorum purpuratus tantum Ordo clarificat, non sic regia sella sublimat, quantum longe lateque potens Gloria vestra nobilitat
. Ita, quod de Romanis Populi magnitudine scribit Florus: tam late per orbem terrarum arma circumtulit, ut, qui res eius legunt, non unius populi, sed generis humani facta discant
: de Vobis sane eo verius, quo abest a communi plausu assentationis suspicio, potest praedicari: Venetos magis annales, quam omnium mortalium simul complex agesta ferri per hominum ora; nisi quod pati memoria, licet non pari decore, occurrant Othomani. Quis enim Adriam legat triumphantem, et non intelligat: Tracem Triumphatum? Mutuae decoris vices. Turcae arma vestra funeribus suis collustrant; Turcarum vos funera armis vestris collustratis: Barbara semper Luna minor visa Veneto Cornu; Cornu Venetum maius visum in Luna adversa. An non Vos contra Amurathem
 primum profecti, in Jonio, Asiaque Mediterranea per Petrum Zenum neptunia de Turcis retulistis trophea? Ut inciperet iam tum Petri opera Catholico orbis iuga non pati Othomanica? An non ex Pelaeommeso, quam fraterno Paleologorum Thomae,  ac Demetrii regnantium dissidio inixus ille occuparat ( dignus barbarorum in aliorum  discordia triumphus!) in Victore Capellio Victores Mehemetum
 expulsis Secundum, qui in Pelopis regione Tantali siti, imminenti regno necquicquam inhiabat. Sed o numquam defessam Adriacam Fortitudinem ! Rotat perpetua vertigine caelum; stare Sol nescit; maria aestibus inquieta sunt: et maris filii Veneti aequore semper  agitantur in Traces ardore, non iam ex fronte cogniti, sed ex manu. Mitissimos genios proh in quot bella  coegit amor Pacis! Omissis, quae contra eundem, Mehemetum
 continuo trium lustrorum diastemate, vario Fortunae casu, et foris fide prorsus Graia, vidit Graecia, Lysandros, Epaminondas, Leonidas, Agesilaos in Vobis admirata suos. Omissis, quae contra Baiazetum
 in Graecia item, te Dalmatia, quae contra Solymanum
 iidem ferme in regionibus, eademque Virtute gesta sunt; omissi demum quae acta contra Solymum
 in Cypro, quae tunc primum Mattes decernere cernit in Veneris patria, quaeque vel cadens, et iacens queque Venetae Gloriae ( Ut de Rhodio Colosso inquit Plinius
 ) miraculo est: qualia fortitudinis portenta, hoc ultimum tam diutinum, tam atrox, tam dubium, tam iundefessum bellum non praefert, omnibus quidem populis decantata? Timet iamdudum, et unius huiusce Serenissimae Reipublicae virtute potentiae suae minus fidere cogitur Orientalis tyrannus. Nunc tandem vel se inertiorem, qui omniumdebellator populorum  Adriacae gentis retunditur obice; vel omnium Adriacam Gentem populorum intelligit fortissimam. Evidens argumentum! Semiruta unius Cretae moenia Turcarum sepeliunt acernos non inulte cadentia; quid si totum staret regnum? Trepidant Barbari, et quandoquidem ferri ignique minas in auras proiicit fumus, ferarum more latebras quaerunt sub terra, et ubi generosam propugnatium frontem nequeunt non labantes sustinere, incipiunt adhuc vivi horrore praeculsi mortis tumulari. Capitibus extructum Othomanicis sit Creta Veneto Robori Capitolium, in cuius defensione tantum adepti sunt immortalitatis nostri, quantum non exciso Sagunto Pompeius, Carthagine Scipio, Syracusis Marcellus, Rupella Lodovicus. Sed quid ego? Quid lumen ( ut dicunt ) clarissimo Soli inferri studeo? Vana panegyricis, ubi se verbis clarius gesta loquuntur, et efficacissimam unam exigunt commendationem, silentium. Verum enim vero aliud  Venetae Fortitudinis se se profert decus, hostium animos terrens, oculis vulgi minus quidem illustre, in se tamen nitidissimum. Non habet profecto tantum strepitus, et furoris; habet autem validissimum quoddam armorum genus, mentes panico terrore heberantium: Patientiam. Vos, vos Gloriosissimi Heroes, hoc genere Fortitudinis vicistis, qui contra Fortunam magis, quam contra Thraces fortiter, .. vel ipsis facis reluctante animo pugnantes, tam alacri facie adversos casus excepistis, ut Barbari tunc primum timere, cum nullus reliquus esset  locus, tunc primum vos credere Victores, cum victos stringerent catenis visi sint. Horroris causa undequaque imminet hostibus: vinci arbitrantur, dum vincunt, et trumphant in certi adhuc de triumpho. Si enim ferrum aspiciendum, penes perduelles victoria; si animus, si cor, vobis honor, vobis palma: In fronte ipsa laeti agitis ovationem, et gaudiis spolia ore reportatis. Tu vero ante omnes, fortunatissime Marce Antoni Delphine, quem e vinculis nuper in libertatem accitum laetitia exceperunt astra, lacrymis cives optimi, pavore Turcae infestissimi prosecuti sunt; tu vivum exempalr Venetae fortitudinis triumphantis inter cruciatus novo Virtutis miraculo. Qui cum Patientissimo Job annos sociasti infelices, cum eodem militare tibi epinicium canere poteras: Militiam esse vitam tuam super terram; id ipsum enim fuit tibi vivere, ac bellare patiendo, idem bellare, ac vincere, nisi quod, cum iam desieris vivere, adhuc vincere non cessas terrore nominis. Itaque, Praestantissimi Auditores, cum anni ineuntis limen litterariis fascibus, eruditoque triumpho condecorata subire debeat Regina Eloquentia, non gloriosius invenit orandi Capitolium, quam eiusdem M. Antonii carcerem; in quo Venetam sane mentem inter adversa victricem, et HOSTES PATIENTIA SUA TERRENTEM pro virili parte sic contemplari contendit, ut de omnibus dicere, cum de uno loquitur, videatur. Faustissima Eloquentiae hoc recenti anno apotheosis, de eo orationem habere laticlaviam, qui meruit Sacratissimi Senatus commendationem.

O egregiam, ac propre divinam humanae mentis indolem! Quae, fremat, quantumlibet adversa fortuna, rotamque circumagens instabilem. Ixionis intendet tormenta, numquam constans quam nocendo
:

Fert tamen, ut debet, casus patienter amaros,

More nec indomiti frena recusat equi.

O animum excelsum, ac quoddam plusquam heroicum spirantem! Qui enexpugnabilis cum aerumnis congreditur, moraturque inter poenas poenis fortior, includitur carcere includentibus major, jacet stantibus celsior, vincientibus validior vincitur. Cluerit olim immanissimus Romanorum tyrannus Nero mortali arte coelum elaboratum, et saedaverit, ut erat Tartarea furia, infando nomine sidera, inter quae tamen ceu Hydra, ceu serpens, certe monstrum clarissimum occupaverat sedem. Est quidem mens Viro forti tutissimum caelum, unde humana quaeque, et fortuita velut ex alta despicit arce, Deo pene ipsi comparandus; nam
 

Vehit super aethera Virtus.

Intexuerint olim Aethipum Reges sagittis diadema, et sicut inter astra prope Sagittarium Ariadneae elucet Corona, regio affirmarint axiomate: curarum telis Principum capita, verius quam Caesaris Cerva, trasfigi nihilo mitius acutis, quod nitidis. Constantiae quidem hoc est summum decus veprium sertis, sagittisque (2) redimiti calamitatum, et adversis coronatam triumphare, ut quae temnit
:

Fortunaeque minas, et saevi spicula fati.

Impavidumque caput gravia ad tormenta, reportat.

Nihil umquam ( qui bene sapit cum Seneca
 exclamat ) nihil unquam mihi incidet, quod tristis exipiam, quod malo vultu. Detonet undequaque incommoda, fulminet ex orbe suo insana Fortuna: quid inde? Cadunt fulmina multorum metu,  paucorum periculo
; me turbet metus cum non timeam pericula? Turbidi aerumnarum fremant Aquilones: quid inde Saluberrimus omnium ventorum Aquilo
. Ad eorum flatus adamantinum evadit pectus, rigido semper magis durescens congressu: Arcta maria non concutit Boreas, cuius erumpente subinde impetu in dies solidius reigescunt. Pretiosam sine pretio mentem duco, cuius bonitatis idem ipsum sit argumentum, quod de auro asserit ille esse ( 82) tutum etiam in incendiis, verisque
; non secus atque herba Pyragnus, viridis Olympi Lyciae montis. Incola, quae
 in medio igne ad usque cacumen ex imo terrae, ubi nascitur, innocuis flammis turgescente semper virescens, et opaca cinereo prorsus perpetuo ridens rore depascitur. Posse cincere non magnum  est, datur cuique; vel foeminae saepe triumphis degenerem sexum nobilitarunt; At posse non vinci hoc summum est, hoc unius fortissimi viri. Si Mars enim deiectionem suam tenet in Cancro, omnium Zodiaci Aterismorum supremo, hoc plane Martium est, etiam detrimento suo extolli, et sua eminentiorem evadere deiectione: Quid pluribus
?

Mecum honor, et laudes, et laeta gloria vultu,

Et decus, et niveis victoria concolor alis,

Me cinctus lauro perducit ad astra triumphus.

Hae sunt, Auditores, victrices hominum fortium in ipsis miseriis voces, quibus obscuti carceris squallores Socrates, Phalaridis cruciatus, et verbera Zeno Eleates, lapideam Anachreonteae immanitatis pila Anaxarcus, Neronis iussu liquidam venis solutis mortem Thraseas, et Seneca, exardescentem in flammis Porsennae iram Mutius Scaevola, iniustissimi exilii incommoda innocentissimus Scipio, filiorum in ipsismet victoriis iacturam Paulus Aemilius, et alias alii infracto animo fati pessundantis irriserunt offensiones; et quibus praeclarissimus Venetus heros Marcus Antonius Delphinus carceris caliginem, barbarorum verbera, vinculorum nexus, exilium a patria, parentum, amicorumque iacturam, mortem ipsam susque deque fortiter habuit; Stoicae vere, vel potius Venetae, hoc est Christianae Patientiae celeberrimum exemplar, qui non brevi compendio miseriarum victor, sed haerentibus diu, et permanentibus aerumnis, ac poenis colluctationis miraculo triumphator per annos ferme tres supra viginti, teterrimae captivitatis horrorem, ac sordes pertulit intrepide, catenis numquam, aut carceri obnoxia mente. O novum equidem, et ante hunc diem inauditum Constantiae miraculum! Robustissimi alii pectoris eximia  dederunt exempla: Hic strenue excepit exilium: sed una urbe spoliatus totum orbem sibi fecit Patriam: Hunc impavidum clausit custodia; sed non aderant carceris Tortores, erat sane nomen Custodis sine mortibus alienis: In huius humeros flagellorum tempestas cecidit, excepta cum ridente in facie Iride; sed tamen vel percutienti vis, vel contuso spiritus defecit: Huic immatura nimis mors occurit, triumphalem falce sua infractae magnanimitati arcum erectura: sed tributum erat vitae, sed desiit cito. At qui et vincula, et carnifices, et tormenta, et mille mortis genera per ultimum adversantis Fortunae conatum simul complexa, quolibet momento vitae ad quadragesimum tertium annum, idest ad extremum deficientis in ipsis calamitatibus patientiae senium perductae, animo semper praesenti, et aequali perpessus sit, praeter unum Delphinum inter procellas exultantem quis unquam inveniet? Absit tamen per genium vestrum, Auditores, ut totum hoc vitae spatium Marco Antonio credatis arenam fuisse aerumnarum, et constantiae curriculum. Minus meruisset in adversa fortuna, ni fisset expertus secundam; minus flevisset Patria eius iacturam, nisi aliquando possedisset. Minuit Patriantiae gloriam semper passum esse. Non dolent Soli meridianis detenti signis absentiam, qui in sphera aparallela locati ( si tamen ulli per Zenith noster vertitur polus ) semestri nocte torpescunt. Et spartanos non adeo admiramur fortes, quos vel infantulos sacra ad Aram Dianae verbera, et rigidissima Lycurgicae educationis disciplina ad acerbos duraverint casus. In Delphinica Familia ille natus, scilicet in ea, quae et gloriae, et nobilitatis, et divitiarum splendore insignis Principes alit, non privatos, unum supra viginti annum ducerat in Patria tanta praeclarae indolis significatione; ut haberent et seniores Patrum, quod imitarentur in Adolescente, et Adolescens, quo annos praevertens cito senem se Patriae polliceretur. Sed, o vanas hominum spes, o inanes cogitationes! A tanto Juvene quae non sibi augurabatur prospera fata Respublicae? Quae non mala hostibus infestissimis? Cum ipose in Turcas ultro susceptis auspiciis, Patrem sequendi, qui Supremus extra ordinem ( nempe Duce, ac militem singularem hoc munus decuit ) Legatus missus erat in Cretam, facultaten peteret a Patribus? Quod faustissimam, et felicem hanc tibi militiam tunc sperares non erat sine causa, Senatus Serenissime.Versabantur ob oculos manu strenui, consilio graves, fama clarissimi Joannes, Marci, Ludovici, Dominici, Nicolai, Laurentii tantae Domus filii, ac parentes; et ita versabantur, ut in uno M. Antonio ipsomet omnes cerneres redivivos. Enim vero si  sunt oculi secundum Damascium
, acurata mentis simulacra; si in illis ( ut Plinii
 verbis utar ) animus inhabitat; ipsique ceu vasa quaedam eius partem accipiunt, atque transmittunt: spirabat in Delphino nescio quid Heroicum, et martalem quandam praeseferebat dignitatem, ac maiestatem. Adeo uno intuitu torum eius animum ebibisset, et illum ad fortitudinis exemplar ab ipso Marte dixisses effictum. Tale enim decet esse Venetos viros, ut naturae bona indicio frontis aperiant, et possint agnosci de moribus, cum videntur, quos Serenissimus commendat aspectus. Habet suos radus militaris disciplina, et per virtutis pericula ad emerita stipendia procedit Tyrocinium. Non facit Palynuros prima navigatio; plurimae tempestatum tholo appensae tabellae nauclerum commendant. At in Heroe nostro idem ipsum fuit esse Tyronem, ac emeritum militem: immo ut innascitur Leoni ferocitas, ut Hercules anguibus in cunis necatis praelusit Hydrae, ita ille e Ducibus Dux procratus, iam cum primum munitus martis insignibus tractavit arma haereditaria virtute
.

Exemplum, non miles erat.

Vos testes appello, vos Messanei Cretae campi, quibus et Marathonenses Atticas Milciadis, et Arbelienses Macedonicas Alexandri, et Cannenses Africas Hannibalis, et Granienses Romanas Luculli, et Tolosani Gothiocas Aetii, et Burdigalenses Gallicas Caroli Martelli cedunt palmas: vos, inquam testes appello,  quo spiritu, quo animo, qua firmitate inconsultum pectus irruentibus Barbaris opponeret M. Antonius, qui hostile milites robore, suos rubore prostenentes, tam valide decertabat, ut dubitarent omnino cadentes Turcae, an posset immanissimam Anima tenera adhuc manus  deperdere; dubitarentque nostri, essetne ille ipse Dephinus, qui inimicorum nulla olim viderat  frontem, an inaudita virtutis Metempsychosi acerrimus Patris Ducis animus in corpus illud iuvenile trasmigraverit. Ne me diutius in hoc cruentoso certamine commorari iubeatuis amabo, Auditores, quae secura sint vos scitis: Latere nequeunt, quae aperto campo patrantus. Habet Mars tubas suas, quibus non indiget Famae: non tantum lilia, et rosae tacita quadam naturae facundia loquuntur, loquuntur quoque laurus militares, quae dum inter bellicas crepitant flammas, suas expromunt voces. Vos scitis: sed eis parcant superi, qui pro Venetis iam Turcarum fortunam inclinatam, victoriamque nobis certam castrensi discordia foedarunt; quod enim de Cocodrillo affirmat Plinius, fatis compertum est de Tracibus
: Terribilis contra fugaces haec belua est, fugax contra sequentes. Parcant: in uno eo proelio proh quot ceciderunt Veneti triumphi! Nempe ( ur dicebam ) cum per quietem nostrorum animos iam lassos reparaverint hostes, cumque acie in ordinem denuo redacta  impetum fecerint; ecce Horatius alter Cocles armorum M. Antonius obviam it correnti, tqntaque fortitudine, utin hoc uno tota staret barbarorum victoria. Hostibus circumventus pugnat coronatus, victor ante victoriam, et in medio positus inimicorum ipsa videtur Virtus decertans. In Martio illo Theatro ipse unus Actor, quos habet circum spectatores, mox facit spectacula; a fronte, a latere, a tergo cadunt irruentes, et vix enumerare potest trophea Briareus triumphator, non iam pugnantibus, sed septus cadaveribus. Mirum! Unus Delphinus Otrysium fugasset exercitum, si dimicasset solus; ………-us exuperasset, si fuisset minus munitus; ni equum habuisset vectorem certaminis, aequo Marte hostilem vim ipse tantum sustinuisset. Tot victoriarum spoliis onustus, cum nimium fessum premeret equum, cedit equus, et ipse hosti. Sed quid inquam hosti? Numquam cessit M, Antonius; stetit et cadendo. Si enim haec sola erat ratio, qui eximium animum ostenderet, et virtutem nullo Fortitudinis confinio terminatam daret palam, prope est, ut exclamem: tanti fuisse; usurpemque de Heroe nostro, quod de Scaevola canit ille
:

Si non errasset, fecerat ille minus.

Inimicorum superveniente caterva opprimitur verius, quam capitur, et tamen in oppressione tam acriter circum rotabat oculos, quandoquidem pedes, manusque tenebantur, ut leonino quodam emanante spiritu terreret triumphantes. Iam vero quod Stilhone Megarensi cum aliis civibus expugnata Patria captivo affirmat moralis Disciplinae Magister
: 

Vir fortis, ac strenuus ipsam hostis sui victoriam vicit, dubitare illum coegit, an vicisset:  id sane virtute tua peregisti omnium invictissime mortalium. Minus enim vicisses, nisi victus fuisses; minus stetisses potens, nisi cecidisses. Si vicisses enim, Tibi, Patriae tuae vicisses; suos habuisset gloria fines; non pervenisset nomen tanti viri, nisi ad quem pervenissent commoda victoriae. At casu tuo surgit celerior fama, et ubique locorum portentosae fortitudinis clarissimum explicat epinicium, totumque terrarum ambitum facit Veneti triumphi Capitolium. Cum Te perdidit Adriatica Respublica Magna clades, se non sine aliqua Principis populi dignitate,  dicam quod de classe Romana ab expugnata Carthagine cum spoliis totius Lybiae redeunte, et subitis disiecta procellis expendit Florus
: nempe naufragio sui Africam, et Syrtes omnium imperia gentium, Insularum litora implevit. Sed quid inquam, cum Te perdidit? Non fuit iactura Tui amissio: pugnabas vel in vinculis, et adeo pugnabas, ut barbaros doceres formidare Venetos, qui vel inermes carcerario verendam horrore referunt palmam, et quibus ( quod de Romanis dicebat Mutius )
 non ad mortem minus animi est, quam fuit ad caedem. Numquam enim Turcae minus sibi polliciti sunt in posterum de victoria, quam cum Te vicerunt; non habuerunt in oculis olim,quod, qui essent Veneti, demonstraret, tam eloquens exemplum. Nihiul magis a Te imperantis animo factum est, quam quod servire coepisti. Igitur catenis onustus, idest in famam tuam strepentibus spoliis macto animo sequere perduelles , non eorum aucturus trophaea, sed in Te unum totum revocaturus triumphum
.

I bene, quo virtus tua te vocat; i pede fausto

Grandia laturus meritorum praemia.

O huc adessent marmorea illa veteris patientiae miracula, et saxei illi, atque adamantini in humanis corporibus animi, firmissimae Paecillis Porticus columnae, Zeno, Chrysippus, Socrates, et quotquoit alios Stoicis praeceptis contra adversa duratos, nimius aequo sibi indulgens admiratur vetustas!
 Refertur facie sanguinis decus, proditur animi natura per vultum, et serenitate corporis nubila quoque mentis abstergit. Intrepida fronte, fere ac esset ipse ductor pompae in speciem victoris victores suos sequitur, qui laetiorem de capto Delphino agebant ovationem, quam de victo Mitridate agerent olim Romani
, in uno Mitridate infinitos hostes periisse rati. Et quod idem erat argumentum, quo captivus sortem suam solaretur: tanti esse apud hostes. Qua incederet, omnium oculos comites habebat sui itineris; et ubi e longe intuentium deficerent oculi, posthuma de se relinquebat colloquia. Numquam magis de virtute sua magnifice sensit M. Antonius, quam cum alii animo plane prosternerentur. Itaque in primo illo patientiae curriculo vincula, ac manicas deosculatus, et fatidico quodam spiritu futura sibi praenuncians; en vide, Anime mi, ( tacite secum ) quae , et quanta tibi imminent a barbaris, mala quidem, si vulgi oculis uteris; bona autem si eis detrahis larvam opinionis, si recto lumine introspicis. Sicut enim maris, coelique temperiem turbines, tempestatesque commendant
; ita ad augendam tuar constantiae immortalitatem mille aerumnas praecedere oportet. Fama me decepit, quae alios condecorat: mendax in melius nimis sublimem de me sensum hostibus iniecit: cariorem me vendidit Inimicis, ut crudelius affligerent, et sic mentito pretio non redimendus. Cernis ut tripudiet hostis, ut gaudeat, ut ovet me uno capto, ac si Cretici Regni caepisset Jovem? Quid enim divinaris? Suisque deque eat, saeviat fortuna, saeviant Barbari, saeviat ferum, saeviar ignis, memento numen Dephinum esse, esse filium Nicolai, et quod summum est, esse Venetum. Utere tuis viribus, tuis telis. Non est quod unquam fortunae armis putes esse te tutum, tuis pugna contra ipsam, fortuita non armant. Profecto, Auditores, vel habeant semina sua in animis mortalium, quae ipsis contingunt infortunia; vel insit humanae menti vis quaedam divina, qua vaticinatur, et longe praevidet futura, ille legisse prorsus in Dothera Jovis, quae de se inscripserant astriferis caracteribus Superi, videbatur. Intendite animum, et Fidelitatis, Crudelitatis, Constantiae uno nexu coniunctarum audite portentum. Cum Delphimum capere potuerint hostes, nihil esse, quod non sibi  patrare, quod non sperare liceret, arbistrati sunt. Unius vitam toto Regno faciebant cariorem, et Cretae captivitatem cum libertate pensabant M. Antonii. Cussainus supremus tunc temporis in Creta Turcarum legionum Praefectus per tecitos numptios Nicolao Delphino ( quam non obcaecat superbos secundae aura fortunae! ) promittit, si ille simulata propugnatione incruentum concederet Othomanis iter in Cretam Civitatem, se filium redditurum Patri, et in modum illum fugientis, hunc expulsi liberos recta Venetias redire se passurum: secus, si re inorata postulasset, severissima se, et ipsa immanitate immaniora tormenta in M. Antonium exerciturum, ut intelligeret suum a se filium sua contumacia enecatum iri: Consulere sibi, et nato; vi se extorturum, quod non cedere: precibus. O inauditam insaniam! O mentem Venetae Fortitudinis prorsus ignram! Quid impudenti responderis, Nicolae, a te petat, qui non te satis noverit: exhorruerunt aures, et intercepta ipsa Lagatorum oratione; Quid necquicquam (dicebas) proiicitis adhuc in venetorum ludibrium verba stultissimi Barbarorum? Vel haec Legatio nihil ad Nos spectat, vel insaniebat Cussainus, cum haec vobis daret mandata. Quid rogatis? Quid minitamini? Amo Filium, sed diligo Patriam. Venetus sum, deinde Pater. Ego vos militari fortitudine, ille patienti deterrebimus, vincemus.Votis paribus invitabimus ad eximia, et quod pro Patria sponte tribuemus, duplicata gratia conferemus. Fides sanctissimum humani pectoris bonum est, nulla necessitate ad fallendum cogitur, nullo corrumpitur praemio
. Urite, caedite, occidite Filium, non prodam. Mihi natus vilius constet, et probetur in me novi novissimus paternus amor. Filium Pausaniam in Patriam mollentem inedia comsumpsit Agesilaus; Consularem securem Manlius Torquatus sanguine Filii contra Samnites iniussu pugnantis condecoravit: Genitoris cecidit manu Bruti natus in Quiritum libertatem ausus pessima, et Marius, ut Romae consuleret Cymbrico bello laboranti, Filiam Calphurniam Diis dedit victimam. Quid autem potuit alter efficere, quod non faciat Venetus? Ite, renuntiate Duci vestro, me potius mea manu mille mortis genera filio illaturum, quam eius dicta recogitem, tantum abest, ut exequar: imo vero huic conditioni acquiescam, si ipse velit hostilem in Rempublicam nostram animum deponere, me vinculis astrictum una cum nato, imo cum tota familia eius iuris ultro futurum. Hic vellem, Auditores. Cussainum ad haec responsa Apro iracundius spumantem, Leone peius rugientem, Tygride insanius furente in Seneca, veluti clarissimo in speculo, videatis
: Flagrant, et micant oculi, multus ore toto rubor, ecaestuante ab imis praecordiis sanguine, labia quatiuntur dentes comprimuntur, spiritus coactus, ac stridens, gemitus, mugitusque, et parum explanatis vocibus sermo praeruptus, et complosa saepius manus, et pulsata humus pedibus, et irae minas agens. Ardet, fremit, stridet, tonat ore, fulminat oculis; demum admisso Furiarum coetu in partem Consilii, totam furoris tempestatem in unum M. Antonium statuit exonerare. At vero quid ages, quid molieris Barbarorum immanissime? Habent Veneti plus pectoris, quam Turcae manus. Finibus coarcetur suis barbaries, nullis Fortitudo. Utitur illa deficientibus armis, quae acuit ira, brevis insania; utitur haec clypeo immortali, divinisque telis. Inveniendis prius tormentis deperdet crudelitas ingenium, quam sufferendis Adriaca Constantia. Quid enim ages insane? Teterrimo occludes carceri? Non timebit ille, cui
 nullus carcer turpior, et angustior nullus, quam iste corporeus. Crudelissimae in corpus collimabuntur sagittae? Clarissimi nominis famae ad astra properanti addent alas pennatae mortes, ut inquit
 ille. Flagellorum alios super alios nudis ossibus ictus incuties? 
Nihil crus sentit in nervo, cum an mus in caelo est. Subterraneo adhuc vivum sepelies specu? Scias de Venetis vrum esse, quod de Semideis Elysios incolentibus canit Poeta. Fortitudo: 

Eadem sequitur tellure respostos.

Morte tandem immatura immortalem animum franges
:

Ille potens fui,

Laetusque deget, cui licet in diem 

Dixisse, vixi.

O excelsam Venetae mentis praestantiam! Cussainus fremituum classico iam dato signo furiores vocat in aciem, et

Pro teco geritur quidquid figgesserit ira.

Quid suggesserit, rogatis? Quandoquidem in proditionis foedissimam culpam Patrem nequit impellere, filium Paternae fidelitatis reum millenis onoratum vinculis turpissimo damnat carcere, et novo Tyrannidis genere alienenti innocentiam mulctat in Innocente, qui alioquin solveretur, si saltem peccasset. Deponite infamiae notam quotquot horrido squallore insignes, et perpetua nocte caecati, fuistis illustres spurcissimi carceres. Vos sileat fama, sileat Latumias Syracusarum. Persarun Lethe, Atheniensium Beretrum, Heliottapezam Aethiopum, Ceramonem Cyprorum, Ceadam Spartae, Romae Tilianum, Anconem Carthaginis, et si quos alios imperviae soli tenebrae fecerunt claros. Vos omnes unus vincit Rhtymnius Carcer, que toto crudelitatis ingenio
 bestialium rigidarumque nationum corda cornea, fibraeque glaciales, elaboraverunt; et cuius interiora satis belle exprimi possunt, si in valvis, quam carceribus olim Martyrum affixit Tertullianus, ponamus epigraphem. Domus quidem Diaboli est Carcer, in qua familiam suam continet
. Adstantes enim Carnifices, flagellis armatae Megerae, ad ostium custos immanis Cerberus, Iudex Rhadamanthus Cussainus an non Tartaream constituunt familiam in Carcere: qui profecto Infernus est.

Tristis sine sole domus
.

At vero quis crederet ( si dubitari posset in fama non remota ) M. Antonium Juvenem adhuc, indole mitem, moribus lenem, educatione delicatum, non natura, non arte, sed sola Fortitudine munitum ea mentis serenitate obscurissimam illam subiisse cella gemituum, sedemque moeroris, infame illud apud superos Plutonis hospitium, qua non fecisset
 Larissaeus ille apud Rupoicem, et Sylvicolam, et monstrorum eruditorem scrupea schola crudus. Novum! Quamvis
 necessitas fortiter ferre docet, consuetudo facile, idem tamen fuit illi facile ferre, ac incipere, idem fortiter, ac non esse coactum. O felicem necessitatem patiendi! Repetebat saepe; o laetos cruciatus! Quibus cotis ad instar et Patris fidelitas, et Filii constantia acuitur magis, magisque relucet! Tam scio, qui sis, mi Pater; perficiam vero, ut scias vicissim, quis sit tuus Filius. Non te agnovissem Genitorem, si Patria me dilectionem habuisses; non tuus audirem natus, si tanti mihi essem? Libertatem optassem alias; an modo pretiosa captivitas; odi Libertatem, si ita venisset, vel Regulus alter catenas iterum petiissem, vel ipse ferro impium donum eripuissem. Numquam a te magis, Genitor, diligi, quam cum me captivum voluisti, intelligo. Si aliter fecisses, e parte Carnifex evasisses. Vel hoc nomine tibi deveo, te opinionem Filio tuo dignam de me habuisse. Non tanta te spe defraudabo. Hoc addet infrangibilem animum, tam egregie de me Patrem sentire. Tuo judicio crescent vires ad paternam usque aemulationem. Faciam patientia mea, ut ne quicquam insuper animi tui firmitatem tentet Barbarus. Si mecum comparat Cretam, dabo in me exemplum, quam irrita futura sit eiusdem oppugnatio. Murus aheneus mihi Fortitudo; erumpentia subinde eludam tormenta; stabo victor, et Dux, et miles, et victoriae ego mihi. Hoc satis ad stimulum virtutis, una Civitate, inno integro Regno Fortitudinem nostram repensari.

Nec taedia capiant, dum spiritus iste manebit
. 

Intrepidus quamcumque datis mihi numina mortem

Accipiam
.

Quapropter tu Carcer Capitolium eris; vos tenebrae ad nostra epinicia taedas accenditis immortales; tu paedor tristis suaven Veneti nominis expirabis odorem: vos ferrea vincula aurea Constantiae devincietis trophea. Auditis qui sint Delphini animi invictissimi sensus? O audirent gentes, audirent populi, et si patertur natura rerum, totus ad cognitionem talis exempli Orbis circumflueret! Enim vero si apud Messenios obscurissimus Carcer nullum exterius in perpetuae noctis subsidium lumen excipiens, in quo uno huiuscemodi nusquam antra, et immanissima ferarum lustra efformentaem Ars vicerat naturam, specioso nomine Thesaurus appellabatur: accederent omnes ad M. Antonii custodiam, ut inde veluti ex ditissimo, apertoque thesauro singularis virtutis margaritas haurire luceret! Quid enim pretiosi in uno Delphinico Cercere ( si tamen Carcer dici debet ubi est Delphinus ) reliquum esset desiderare? Hic Adamantes, hic Amianthi, hic Chernites  hic Chrysopraphii, hic Glossopetrae, hic Hyacinti, hic Iaspides, hic Uniones, hic demum omnia, quia hic Delphinus. Nempe
 expellit Adamas timorem?  Nihil ille timet.Veneficiis
 Amianthus resistit omnibus? Veneficas pessum ille habet artes. Chernites
 corpora ab interitu, et corruptione vindicat? Incorrupta mens illius mille mortis irridet tentamenta. Si clarius lucet, dum latet in vinculis; Chrysoprasium dicite quem lux
 celat, prout obscuritas.  Si frangit ille coelesti pene animo truculentas Thracum Aquilonum minas; Glossopetram dicite, qua
 coelo delapsa ventos comprimi narrant. Non secus, ac Hyacinthus
 caelum sequitur, et verbera retundit. Non secus ac palsis Othomanicae proculcat cridelitatis cerastas; ut Iaspidem
 inveniri referunt, in qua specie viri emineat clypeum e collo suspensum gestantis, et subiectum pedibus serpentem calcantis. Fit demumM. Antonio Conchylium Carceris claustrum, ubi perficitur Constantiae margaritum inter nubila cruciatuum, sicut nubilo caelo celerius efformatur Uniones. O gemmeum plane Carcerem ! O margaritis irradiatas tenebras! Qua praesenti, quam aequo animo, et longam ieiuniorum inediam, et insomnes noctium vigilias, et illudentium satellitum schomata, et saevientium Carneficum tormenta, et grave cinculorum rodentium pondus, et foedissimum catenarum collegatam paedorem,et tenebras torpentia lumina obtundentes ( unde
 multifaria a morte perimitur, qui Carceri squallore torquetur ) et quod caput est. Patris, Fratrum, Amicorum, ipsius demum Patriae luctuosisimam iacturam Heros noster tulit triplici aere munitus: qui dum Carcerem tantopere adamaret suum, divinae illae commendationis meruit elogium: Ubi est thesaurus tuus, ibi est cor tuum
. Veniet sane, veniet tempus, cum expulsis è Jovis Regno Othomanicis Tiranibus, factoque Christiano, et peregrino pedi innocuo per creticas oras itinere, accedent e longe populi, et Adriaci roboris in tanto theatro sibi spectacula proponent ante oculos contemplanda. En, dicent, invictissimum Christiani Orbis propugnaculum, Arx inexpugnabilis toti Orienti, Creatae civitas, in qua una tot annos frustra desudavit Turcica potentia, et se coarctari, quae alioquin immensa crederetur, parvae Civitatis ambitu totam sensit. Ecce hoc est mare, quod ingentia bella tergo transportans toties promiscuo Christianorum, Turcarumque sanguine purpureos ad litus evolvit fluctus! Ecce hic est Ida non Corybantum, sed Thracum clamoribus insignis, non Jovis cunis, sed impletis celebris sepulchris! Ecce hi sunt campi, quos Veneta Virtus Martios fecit, et quibus repetitis praeliis miltiplex dedit nomen! Ecc elocus, quo castra posita; ecce quo ordine dispositi; ecce quo congressum ad manus; Ecce ingentium Ducum sacra vestigia! Cum vero ad Rhtymnam convertuntur oculi, quantus, et qualis, et quo nomine Carcer tuus occuret, M. Antoni? Hoc exiguum, et obscurum yectum magnus hospes Delphinus implevit, collustravit; hic ille in Carcere, catodromum nactus cucurrit devictus, et Patientia sua furores hostium antecessit. Hic inter supplicia, et laethales poenas toto ferme octenii curriculo adeo steti infractus, ut fremerent Barbari non posse vinctum vincere, et triumphare triumphatum. Ecce hoc durum saxum mollis erat illi lectulus; hoc ipsum sedes, hoc mensa, hoc ambulacrum, hoc tanto Heroi totus Orbis. Verum haec olim; in praesentia quidem te e foedissima custodia ereptum, et abilis angustiis amplius tuae virtuti theatrum in Urbe Turcici Imperii Metrpoli aperturum iuvat Constantinopolim usque comitari. Hic in ipsomet capite, hic in corde Patientia tua hostes prosternes; hic Venetam famam in Cimmerii freti angustiis amplificabis: hic in Europae, Asiaeque confinio documenta dabis constantiae non uni populo commendanda; hic Byzantium, quod per Constantinum novae Romae  meruit nomen, cum Te viderit, Romam vere se creder, cum et Mutios, et Curtios, et Decios, et Posthumios, et Veturios, et Paulos, et Regulos victores in adversa fortuna Heroes in Te uno omnes compensabit. Ita porro, Auditores, cum in eam spem nimum induceret Cussainus, ut posset Supremus Othomanici Imperii Administer, Visirius nempe eligi, nec videret quam praesens incautis, et immatura Byzantinae Portae limen inhabitet Tyrannica mors, Constantinopolim petens nostrum secum trasfert Delphinum. Et quid sine Delphino? Primum meritorum insigne, unde eo dignus honore haberetur, erat potuisse tanto captivo potiti, et devictum immortali extollens encomio ( numquam magis infideli credendum fuit ) tacite se commendabat, atque huiusce dignitatis in sordida veste captivum faciebat sibi Candidatum. Infelicem! Qui fidit in Luna non eadem semper phasi micante, quae cum maxime lumini dando proxima est, tunc maxime silet; deteriori numquam expectanda aspectu, quam cum plena est. Evenit prorsus Cussaino, ut Busantium progredienti vaticinatus est M. Antonius, et erupit, quam vere Delphinus capiti hostis praedixerat, imminens tempestas. Coarctatis per Carnificem faucibus nimis credulum spiritum emisit, et suae immanitatis per Barbaros ipsos luit poenas, victor vilius victo habitus. Sed impium! Vel post mortem Tyrannum egit in nostrum Heroem. Nec cum desiit vivere, desiit esse Carnifex. Vivebat ille in animis optimatum, et cum eam alte opinionem Primoribus Imperii infixerat, ne ulla unquam conditione M. Antonium redimi paterentur: hoc uno posse bellum confici, et eiusdem capite posse Cretici Regni caput mercari, esse juvenem et familia, et nomine, et gestis apud suos praeclarissimum; plures reliquit suae crudelitatis haeredes, atque successores. Novum Tyrannidis genus! Mortem in floribus ferre, ut Heliogabalus, tifu necare, ut Africae quaedam mulieres; lingua blandiendo sanguinem exsugere, ut Leo. Dum laudat Cussainus, damnat; deprimit, dum extollit; ferit, dum mulcet; et fit in tanta causa exornativus accusator. Itaque Dominum mutabit Delphinus, non dominium; locum, non carcerem; manum, non Carneficem; non autem mentem, non spiritum, non fortitudinem, non praestantiam. Non errat invictae mentis Constantia, ut Planetae, qui mutando saepe domos deterioris virtutis evadunt: non a recto deflectit itinere, ut flumina, quae per anfractus, et devios Meandros in aliam ex alia profluunt regione. In septem Turrium locatus custodia iam sibi videbatur cum Hydra septeno ore ignes evomente decertandum, simulque Herculei in duebat palludamentum animi. In septem Turrium locatus custodia Romam sibi septem excelsam collibus suorum triumphorum nactum esse spectatricem arbitrabatur; et simul Scipionum, Pompeiorum, Cesarum alacres ivinebat(?) spiritus. Tunc profecto fidem habuerunt defuncto Cussaino Turcae, et dum excelsissimae indolis argumenta daret Delphinus, hoc praestitit vel Carnefici suo beneficium, ne videretur mendax. Numquam magis misera virtus, quam in illo, qui non senper fuisset infelix, nisi fuisset semper Heroicae mentis; cum se, qui vere esset, proderet, se omnino prodidit, et ne unquam posset redimi, infinito singularis virtutis pretio efficit. Enim vero quoties vos, Patientissimi Patres, effusissimis, idest, quae vos decent, conditionibus eiusdem libertatem quaesivistis, numquam magis ( date veniam dicenti ) Civi vestro crudeles, quam cum eius commodo studeretis? Quid enim agebat ardens illud desiderium e catenis omnium negotiorum vi Delphinum vindicandi, Legationes in hoc susceptae, literae huiuscemodi argumento repletae, captivi plures hostium pro uno patritio suis reddendi, largissimae liberalitatis promissa, iterati tractatus quid agebant? Obstinatum duravistis animum, et iudicio vestro, quod summa est cuique commendatio, magis magisque crevit Turcis sublimis, quam conceperant de M. Antonio opinionem, et cum amplissimam Veneti Senatus mentem, cui toto Terrarum ambitu circumscribitur activitatis sphera, in ipso uno intelligerent coarctari, non inferioris notae Heroem esse, cui meruit intensas tantae Reipublicae cogitationes, iure, meritoque opinabantur. Quid igitur
?

Melius nunc omen in auro est?

An non poterit ferreum Barbarorum pectus flectere aurum, et Byzantini Acrisii aheneos vectes frangere aureus Juppiter e Veneto Coelo delapsus? Nihilo minus. Nunquam magis alius a se visus est Orientali Tyrannus, quam cum explere abnuit avaritiam in Delphino, quam cum in illo mercator desiit esse captivum.

Si quantas rapidis flatibus incitus Pontus versat arenas

Aut quot stelliferis edita noctibus caelo sydera fulgent:

Tantas fundat opes
.

Vestra, Praestantissimi Consanguinei. Caritas, nihil efficiet, nisi ut oblato pretio maiori habeatur apud Barbaros captivus. Tunc demum vis est cum Regia conditione contendere privata fortuna, cum ipsum Vos redempturi eam offerebatis auri  vim, ut tantam non Priamum Troianorum Regem pro Hectoris cadavere avarissimo Achilli, non Brennum Sennonum Ducem pro Erpheso prodita Demonicae Mulieri; non Tarpeiae Virgini romanae Capitolium pacta mercede hostibus vendenti dedisse Sabinorum Imperatorem Tatium  possit dubitari. Insolitum plane! Non vicit aliquando aurum virtutem. Egenus in carcere carius habitus est, quam dives: aurum faeciali munere functurum semel ( quod dicitur de ferro ) apparuit elingue. Insolitum! apud Turcas, quibus

Aurum bella gerit, mucronibus imperat aurum,

Aurum ventosis vela dat aequoribus;

Evertitque Urbes, et moenia diruit aurum,

Delet  et extructis oppida celsa rogis;

Quibus ius, et aequum circumscribit Avaritia non Astreae, sed Ditis lance utentibus, et quibus omnia

Ante aurum, nihil: apud Turcas inquam potuit locum habere, quod ad portentum canebat Horatius
:

Vilius argentum est auro, virtutibus aurum.

Clarissimum altae mentis praeconium! Tanti potuisse apud hostes esse, tantamque de se opinionem peperisse, quantam non Serenissimus Senatus multiplici conditione, non opulentissima domus promissionum munificentia  potuerint compensare. Iam autem ( quid enim obstat, quin verum fateri debeam? ) quamvis Familia tota Delphica in hoc desudaret, intenderetque, ut Veneto tandem litori post procellas  appellentem et de feritate victa, in Patria aliquando triumphantem suum amplecteretur M. Antonium. Tu tamen gloriosissime Joseph Ctetici Maris Neptune simul, et fulminans Juppiter, ornatissimum et togae, et sagi decus, tu Fratrem prodisti, tu Fratrem tuorum gestorum luce deteriori caligine damnasti. An cum fine tertore, et certo futurae vindictae timore poterant Turcae dimittere, postquam cognoverunt in Te, quam exitialis sit, et incendiarius  late bellator integris suis classibus unus Delphinus? Tua Tu victoria devinctum iterum devinxisti Fratrem, et quam merito captivum cum tota Creta compararent hostes, tu Frater perfecisti. Quis autem inopinus exagitat praecordia spiritus? Quis intempestivus furor dicentem intercipit, et iubet me totum esse suum? Quo exaestuat animus aestro, et quo me extra me raptum ad excelsa insolito lumine vocat, immo attrahit Uranie?

Parco Diva Jovis soboles, cui caelicus Orbis

Paret, et assiduo commendat nomina motu.

At quo tendit iter? Longe iam terra recedit,

Et Luna, et Phoebi comites Cyllenius ignis,

Ac Venus, et Mars, atque Tonans cum Patre recedunt.

Queis fulgens radiis celeri super astra natatu,

Caelum auget Caelo milleno sydere notus 

Delphine dediscens stellis renitere novenis?

Noscisne armorum strepitus, qua verbere fulgor,

Efformat trepido? Confictoque astra tremiscunt

Bello, et vicinus pallet non fulmine tutus

Idaeus Volucris? Naves, lunataque scuta,

Rostraque contrafcta, et sparsificum Remige Remi,

Et confusa Maris facies, fictoque cruore

Crescentes fluctus, fictoque cadavere fluctus

Stagnantes, concreto et pulsati sanguine passim

Carnosi montes, pontum nautaque bibentes

Tabificum, et madido mordentes aequora dente;

Consociati humeris humeri, pluresque triumphus

Unius fati, nmediis et membra sepulta

Corporibus, non viva satis, nec mortua plane.

Omnia stelliferis turgent expressa figuris, 

Et varios mentita renident astra colores.

Hoc decus Adriacae prolis: Delphinica prodit

Tanta domus, gestique augescit sydere Caelum,

Aequorante astrifero cernis ludentia vitro

Terribilem ludum, et conficta surgere forma,

Bella tumescenti replentia saguine Delhin?

En quae purpureos frangit nitidissima navis

Fluctus, emeritumque extollit aplustre Leonem.

Gloria Josephe haec tua: stant monumenta micanti

Scalpro sculpta; rotis semper volvenda supremis,

Ipso nec nisi cum caelo interitura manebunt.

Vicino cantanda Cycno, vicinaque celsae

Fila fatigatura Lyra; haud uno axe videnda:

Nostro clara polo, atque alium lustrantia mundum:

Stenque, cadantque, tenet ea certa pignora laudis:

Quam  cernis puppim stellato caerula rostro

Currere, et efficto mediis fervescere marte 

In spumis ostenta Veneta miracula dextra:

Cum Delphinus Abydeni Neptunius horror

Ponti, unus Briaream agitavit in aequore Navim

In millena ratum, circumventusque corona

Pugnabat certa, quam nondum fecerat hostis

Victus; mole sua aucturus Leandria fluctu

Litora, et elisurus noto corpore Seston.

Lumina nubiferis videas tumulata sagittis

Solis, et aligeris mortem volitare per alta

Armis, ignitisque globis ardescere Tethin,

 Et mutare elementa fidem: populata per undas

Flamma rogos stimulat turritos; cuncta fatescit

Puppis, confusaque perit, lympha ignque, morte.

Ast Joseph unus ridet communia tutus

Fata, viamque sibi per densa cafavera pandit,

Enumeratque oculis hinc inde natantia dextrae

Invictae spolia, in mediis graditurque trumphis;

Et Lunam occiduos proprio passa aequore casum 

Per maria ad Patriam captivum insigne reducit.

Haec est tanta ratis. Radiis huic sydera rimas

Supplevere suis, fassas tormenta lacertis:

Addidit huic velum Fama, atque huic cedere discit

Ipsa Argo, gaudetque novo Delphinus in astro.

Parcite, Auditores: non potuit, quin erumpere, adeo cohiberi musarum impetus, et siquidem tantae victoriae veritas fidem excedit, ne videar historica narratione mendax, poetica licentia usus sum. Tanto decore confecti, suaque damna frementi rubore repetentes apud supremum Imperii Tyrannum, tacite Turcarum primores agebant, quo possent Neptunias vires reparare, de hostili Duce sumere vindictam, et tantum potentiae suae Unius armis labefactatae opprobrium redimere. Cum in coetu illo immanium Conciliatorum, furialis minister: quid opus, inquit, in re aperta consilii. An nos nostri obliti sumus? An Othomanis dignum pectus exuimus? Adest prae manibus vindicta, et uti nescimus? Sciat Dux inimicus plus amisisse victoria sua, quam acquisisse. Sciat vos victos adhuc posse pugnare, et vincere. Sciat qua mercede Turcarum animus lacessitur. Fratrem victoris vinctum nostrae custodiunt Turres. Cur non in ipsum distringimus armas? Cur non acuunt ferrum Carnifices? Ergo patiemur nobis captivum illudere, et fraterna illum gloria inter fremitus nostros ovare? An non videtis, ut tripudiet, ut exultet, ut pessum habeat cruciatus? Perat tandem, et inopino nuncio mortis Germanum, cogat suos lugere triumphos. Sic immanis ille dicebat, attrahebatque magnetico crudelitatis sermone in sententiam suam ferrea audientium corda. Cum in medium procedens gravissimi Judicii pondere apud Imperatorem non neglectus Senx Ibrainus, nomine tantum, non moribus Barbarus, quem consilio, prudentiaqua spectabilem Cussainus quoque Cretensium facinorum habuerat auctorem simul. Et actorem, erectis paulisper senili gravitate superciliis, obtemperatoque vultu in maiestatem dicentis, ad ipsum Tyrannum versus: Non est, inquit, Potentissime Principum, cur in M. Antonium iuste irascentis animi exoneres tempestatem: pacatam mentem illam quis conturbet unquam? Longa experientia didicimus, opprimi eum posse, non frangi. Quoties ridentem vidimus in tormentis? Quoties sordidam, suoque sanguine madidam vestem ante oculos ille nostros extulit superbe, ceu Imperatorium Palludamentum nostro praeseferret insigne cruore? Unde tantum roboris, Deus immortalis? O tandem gloriosissime Princeps, adaperiamus oculos, et qui cum hoste nobis res sit, videamus. Habent nescio quid divini Adriaci: immensam Othomanici Imperii plures iam annos tam valide molem sustinent armorum, ut de nobis nosmet dubitemus, et obstupeamus, cur tot classibus, tot gentibus non iam obsorbuimus Venetam Rempublicam. Suis mortalia circumscribuntur finibus: potentiae nostrae limes profecto datus a Caelo unus Adria. Dico maxima, cum dolore dico, cum rubore dico; sed tamen dicenda, quia omnibus comperta sunt. Nolo imperatorias mulcere aures, ut venenum porrigam bibendum in auro. Una Delphica Domus, ut hostes, ut victores, armis timendos, suppliciis verendos nos prosternit, nos ulludit. Quid si totae Venetiae virtutis suae darent experimenta? Intelligamus aliquando qui sin Veneti: captivum, inermem, alligatum vincere  nequivimus; in irritum cruciatus exercemus, poenis decimus inveniendis; quid nobis promittendum in liberos, in sagatos? Parcite; aperto ore loquar: senilis haec canities publico tantum bono elaborata sic iubet me agere. Ita mihi videtur: foedus cum Adriacis nobis tandem sanciendum, et dubio armorum certe firmandam Pacem; quod gloriosum, quod utile Imperio nostro futurum arbitror. An non gloriosuum? Videre quantum othomanico homini dedecoris. Quantum dedecoris Turribus nostris hostem muniri, qui sub oculos totius Imperii omnibus formidatam populis ridet potentiam, plus ille animi ad sufferendum adeptus, quam nos ad excruciandum? An non utile? Tanto exercituum apparatu quod potuissemus, bone Deus! Subegisse Regiones, quot populorum refractarias cervices submisisse, quot finitimorum per nostra socordiam exultantem repressisse insolentiam? Hoc certe credendum ( piget dicere, sed verum fatendum ) hoc credendum, aeviternam potuisse superos Adriacam Civitatem, non alium, quam quem mundus, habituram interitum. Illa profecto per mille ducentos, et plures annos ( quo tempore quae diutius Res alia publica stetit? ) totius ferme Orbis pertulit armatos furores, et ita pertulit, ut eadem ipsa posset reviviscere  Fhenix non suis, sed aliorum cineribus fortunatus. Scimus plane quoties eam tentavimus, toties infractam vidisse, numquam nobis imparem, quam cum Ducibus eius in gratiam nostram non robur, sed fides defecit. At vero quae nobis in posterum spes vincendi? Novimus hostes, confiteamur tandem invincibiles, quos victos nequivimus triumphare. Quid dicent Turcicae gentes? Quid exteri populi? Cum scient nos ne captivum quidem Venetum posse debellare? Memini ego, cum iam Cussaini comes morabat in Creta, inter milites nostros saepe exortum tumultum, se velle ad Coniuges, ad penates redire, nolle in victoriam incertissimam elaborare, qui non soleant non semper vincere; sed demum quod habeant adversarios intelligere in M. Antonio, quem agnoscebant imperturbabilem, et cui suppares Venetos alios, immo praestantiores sibi fingebant; si enim Delphinus iuvenis adhuc, mollis, non bello suetus, tunc prium arma tenera iam num manu amplexus, tantus esset, qui fuerint caeteri, et militum, et ducum munere functi, et martialibus cunis excepti et per bellicam fortitudinem ad militares adoreas adulti? O iam mihi videre videor, animum prorsus illos iterum despondere exercitus iterum nostros arma detractare, et domum respicere, cum captivi Delphini Fratrem tantum intellexerint potuisse. Quapropter quam utilis, quam honesta pax sit futura, vos videte. Dimittamus M. Antonium; longe eat a nobis potentiae nostrae conculcator; quem etiam si capite facimus fraterni vindicem trumphi, non ille foedabit, sed condecorabit promerenti sanguine Germanas palmas, eo nobiliores apud suos, quo domestico murice fuerint verendae; et fiet saevitia nostra praeclarissimae Artifex gloriae. Tanto igitur honore spogliemus hostes; immunis, et nostrae potius humanitatis triumphus in patriam ille suam redeat, vivum Turcicae praestantiae exemplum; lares vicissim suos captivi nostri repetant, ac Serenissimo aspectu tuo, Praestantissime Princepum, iterum fruantur. Felicior fortuna alio faustissima arma tua postulat; hoc milites exigunt, hoc publicum bonum. Videte modo, Auditores, et vobiscum totum mortalium genus videat, quos terroris sensus patientia sua triumphanti M. Antonius hostibus iniecerit. Hoc sane ipse quoque Heros noster intelligebat, nec contigit illi de alio magis Barbaros timuisse, quam de clementia. In hoc tantum se a perduellibus rebatur superari posse, si mites forent, si quid de immanitate sua remisissent, si noluissent vinctum. Inauditum, et singulare, nnihilo magis formidare hostes, quam ne hostile animum exuant; non magis pavere, quam pacatum inimicum, velle Victorem suum Carnificem. Itaque si tam nobile in constantia tropheum se referre Delphinus sentiebat, non est, cur illud obstupeatis, quod recensere debeo. O fortitudinem admirabilem! Atque omni praeconio decorandam! M. Antonius isdem ille, qui tali corporis cruciamento, ut ipsos Barbaros flecteret terrori iuncta misericordia, qui tali aliorum maerore hostili tenebatur custodia, ut domi decus abreptum lugerent consanguinei, comitatis delicium absens desiderarent amici praeclarissimum in Iuventute Senatorem Patres, carissimum Civem Urbs tota, roboris exemplum  milites, Virtutis aemulum Duces dolerent ablatum, cun posset facile, et extra aleam periculi e vinculis evadere, iterumque Parentes, Amicos, Patriam invisere, felicissimus communis mestitiae Caduceator, catena tamen discutere, ad diei lucem e doedissimis tenebris redire, e Turcarum noluit manibus delabi. Sed absit, ut credatis opportunam Turcicos cruciatus ansam evedendi per verecordia. Praestitisse, et re pedes fugerent, effecisse caput. Quantum potero voce contendam, ut hoc populuis Venetus exaudiat, intelligatque quale, et quantum elogium sit, esse Venetum Patritium: nam iuste se extollit paetitia popularis; quar dominos cognoscitur habere ubique victores, ubique maximos. De qua genet alter, de qua natione hoc tantum Heroicum fascinus peregisset? Potuit fugere captivus Delphinus, potuit de manu Turcarum fugere, potuit nullo discrimine, et incolumis fugere, et abnuit, et noluit; noluit autem ( audite excelsae mentis indolem ) noluit, ne fuga sua male iis consuleret, quorum sine praesenti periculo non poterat fugere. Communi bono natus, alieno magis commodo, quam suo studebat. Nimius aequo mite ingenium, ne alii sua causa patiantur, aliorum causa gaudet pati; intelligit se triumphasse in tormentis, nec triumphum suumaliorum lacrymis Horatiana virtute faedari permittit. Multo gravior esset illi libertas, si omnibus non prodesset; aliorum sorte suam metitus fortunam, et vix praetextatus per tot cruciamenta fit Consul communis salutis. Tacere priora saecula, et cum enarratis pro Oreste suo mori contendisse Pyladem; Damonem, ac Piythiam, ut alterius captivitate Dionysii minas alter devitaret, invicem decertasse; apud Indos coniugem eodem igne, quo viri defunti concrematur cadaver, consumi solitam; apud Gallos item in Domini rogo chariotes servos pyram vivos subire, et si quae alia similia refertis, in trumphalem admirationis elatum dimittite supercilium; si vera enim sunt, quae dicitis, vera de Amicis, de Coniunctis, de Necessariis. At M. Antonius vinculis obstrigi gaudet, non eorum causa, quibus cum amicitiae teneatur catenis; spurcissimam pati calliginem, non eorum causa, quibus ille lucem debeat; praesentisimae obiici morti non eorum, quorum vitam sciat sibi profuisse. Sed novum caritatis portentum! Eorum tantum causa, quos amicos, coniunctos ulli fecerat communis fortuna, quos primum dedit agnoscendos carcer, quos sola Christiana, eademque Veneta pietas adiuvandos hortabatur. Sciebat, si ipse fugeret, captivitatis socios fatorum inclementiae ablato patientiae exemplo cessuros; dignus symbolo M. Aragoniae Regis Alphonsi, qui candelabrum opipare praelucens extulit cum lemmate
: Aliis luceo, mihi consumor. Itaque mihi, Auditores, Heroem nostrum, qui carcerarios comilitones voce praesenti, et exemplari eloquentia ad calamitates constantiae clypeo muniebat, cum Augusto Caesare comparare videmini, qui
 Gallum Terinium non ignoti nominis e Patribus Senatorem, quod captus fuerat repente oculis, lucem vitae, qua non poterat frui, de …….. , atque inedita moti destinantem, praesens consolando, ad vitam dicitur revocasse. Toties enim ille deficientibus inter tormenta sociis spiritum, vitamque addidit ferme collapsam, quoties Heroica hortatione animum sustulit cadentem: non contentus sua se patientia Turcicos animos frangere paventes, quod hoc genus pugnandi, hoc genus vincendi alios quoque doceret, quos facundo exemplo in aerumnosa arena ad praelium extimulabat. At parum fuit voce iuvisse; maximum vero et manu. Vox demum sonus est: habet, quae omnes largiri possunt, aerea munera: facit nonnunquam difectum ipsa necessitas consolandi, et gratis datur, quod ore tenus iacentibus datur. Verum enim ferrea vincula auro delinite, Carcareis sordes pretiosis ditare donis, infames teterrimi loci tenebras divitiarum impertiri luce, hoc summum Heroici animi decus, hoc aureum consolationis genus, hoc praeclarissimum Delphini ornamentum, qui non Mercurius, sed Mars fixus in vinculis, novo Alchymiae miraculo aliorum commodo auri evadit Genitor. Quod si apud Aegyptios sapientissimos rerum occultarum interpretes lingua iuncta cum manu, perfectissimum ingenui hominis symbolum habebatur, quis, et qualie erit M. Antonius, qui suorum prope inscius, aliorum vulnera, non lingua tantum, ut mori est canibus, sed et opitulanti manu, ut proprium Medici clementissimi medebatur, fatis gnarus
: Vulnera aureis instrumentis tractata curari felicius. Quandoquidem ita sibi ( ut iam dicebam ) cum primum ille in Barbarorum manus devenit triumphator triumphus, non in sepositam vilium hominum  sedem constituti, sed in campum totius generis mortalium oculis patentem videretur descendisse, ubi Constantia territos hostes dubitare cogeret de victoria; iam in tanto certamine alios milites nactus, Ducis strenuissimi modo voce hortando, modo manu stipendia elargiendo, provincia a parvo illo patientium Senatu demandatam susceperat. Hoc tantum illius inter aerumnas felicitati desiderabatur, ut posset aliis prodesse, cum et M. Alexander inter Fhilosophos de Felicitate inani contentione quaeritantes rogatus sententiam
: Nihil beatius, dixerit, ac felicius, quam donis multos, et muneribus sibi obstringere. Et quod Augustus adeptus Imperium, nihil se magis gratulari affirmabat, quam quod
 illum gradum conscendisset, ex quo omnibus benefaciendi facultas daretur; id sane evenit M. Antonio, qui fortunatissimum diem illum ducebat, quo in hostium potestatem, in Byzantinum Carcerem devenerat, cum aliorum ibi succurrendi calamitatibus ansa daretur
:

Praeceps illa manus fluvios superabat Iberos,

Aurea dona vomens.

Cedant, iterum cedant Heroi nostro gloriosissimi illi in aliorum miseriis triumphatores, et aureis Solis ad instar quadrigis ad immortalitatem elati liberalissimi mortalium; cedat Artaxerses non nomine magis, quam re Longimanus, cedat Alexander aliorum commodo Magnus, cedat Titus aureae hominum deliciae, cedat Julius Caesar minificentia vere Augustus, cedat Alexander mendaci cognomine Severus, cedant omnes uni Delphino. Illi demum si proderant aliis, Regia illis proderat conditio; dabant illi subditis, quod vicissim subditi illis. At quis longe a Patria inter hostium catenas, in Fortuna semper dubia, inter avarissimos Carnifices locatus divitias aliis impertiretur, non pecumian in eventus incertos servaret, avara manu non timeret de futuro, parentum, amicorum, affinium facie privatus, praeter unum Delphinum? O Animum egregium, qui nihil sibi de in posterum pavet, qui victor inter calamitates spolia simul militantibus largitur! Quis crederet? Ita in Carcere vivebat ille, ac in domo; inter hostes, ac inter suos; in Barbarorum Regione, ac in patria, non captivi, sed civis, sed Veneti Senatoris moribus, voce, manuque insignis. Immo vero invertendus sermo, Domi, inter suos, in Patria, in Senatu adhuc in Carcere sepositus degebat, versabatur. Totum hominem animus circumfert, et qui velit, transfert. Etsi corpus includitur, etsi caro detinetur, omnia spiritui patent
. Sit anima nostra spiritalis: quidam ignis, ut Zenoni placebat: nescit includi cum corpore; sic natura irrequieta, ut asserebat Thales; nesci stare: sit excelsi pars Caeli, ut autumabat Hypparchus; habet quietem in motu. Hic velle, Auditores, historicum illud commentum, quod de Aristea Proconsole non neglecto sui temporis Philosopho Hyrsichius Milesius inter Graecos historicos compendiarius scriptor fabulatur, memoria repetatis. Huiuscemodi illum anima praeditum fuisse refert, ut qua velit, facili negotio eam  corporeis solutam vinculis mitteret, iterumque, cum placebat, ad corporeos lares, penatesque inanimes  vagam revocaret: et sic repetatis vellem, ut veritatem extitisse credatis in M. Antonio, quod commentum in Aristea. Hoc summum aerumnarum solatium, haec eos fortitudinis, nihilo minus animam retinere, quam in vinculis, quocumque vellet, eam mittere, et fieri animo compeditum decursorem. Saepe ille Venetias, saepe in patriam catenis immunem concitabat spiritum, et quanta itineris mercede, bone Deus? Non secus, ut inquit ille de ventis
: ingruunt inanes, iidemque cum rapina remeant, plenus laetitiae spoliis, e paterna civitate redibat in Carcerem, unde inanis erat digressus. Si enim sacratissimam vestrum, Praestantissimi Senatores, non Purpuratorum, sed Regum Senatum subibat, si prudentissimis intererat consiliis, si perspicacissima audiebat consulta, si decreta venerabatur sapientissima, quanta gaudii materies? Videbat vestrorum in medio sagatam sub toga praeesse Palladem, et fieri animum vestrum fortissimum pro Cretae defensione armamentarium vestramque Prudentiam, ( quod dicebat Antisthenes )
 murum esse longe tutissimum, qui neque defluat, neque proditione capiatur. O quam mirifice gaudebat! Cum a Vobis mente totum terrarum ambitum discurrentibus, e millibus Heroum terrestrium copiarum Ducem sevem, quam Delphinum; Marci ante, quam Nicolai se filium profiteretur. Itaque cum in Domum suam ad Patris, ad Fratrum, ad Nepotum oscula imperturbabilem illam mittebat Animam; in dignitatum Sacrarium, in Seminarium Heroum, in Honoris Theatrum, ac Pantheon Virtutum videabatur sibi ingredi, et laetitiam a suismet laribus hauriebat venerandam. Sacram Patris si tuam, GLORIOSISSIME NICOLAE, canitiem admirabatur; quanta tu messe gaudii? An non videbas Tibi cum aetate semper , et meritis crescenti annorum cursu gloriae diadema contexi numquam interiturae, quam tam longa temporis fides aeternam firmaverit? Senescis quippe corpore, sed laude iuvenescis, et non minus prolixior aetas, quam fama semper robustior tuis augetur praeconiis, cum consilio plurimum pollens annis nihil frangaris, eam mentem nactus, quae Senectutis sic adisciperetur bona, ut eius non subiret incommoda. Si vero Fratris tu oculis affulgebas JOANNES EMINENTISSIME CARDINALIS, si gloriosam purpura adoraturus accedebat ille, fraterno triumphabat in murice. Te videbat veluti per gradus ( si gradus habet subito crescens gloria ) e Senatore Praestantissimo Antistitem praeclarissimum, ex Antistite ad illud culmen honoris evectum, ex quo parum abest, ne videaris verum in terris Numen, non enim crescendi Tibi hic ordo, qui multis est
: paulatim provehi mediocris probatur esse virtutis, dum morosius  agnoscitur, quod sub levitate paratur. Purpurae vere marinae deliciae decent Dephinos, et elaboratae longa aetate nobilissimi generis conchyliatae insulae notissimo quodam habitaculo lares in tanta posuere Familia. Pretiosissimum nativi coloris sanguinem Joanni Zaccarias, et Tibi tradidit alteri Joanni Purpuratus ille prior: Judicis potius tuorum meirotrum, quam datoris munere functo Alexandro Pontif. Max., qui cum sanctissimum muricem conferres, non nobilitatem, non maiores, non Venetum, sed Te elegit, non ut ab ea acciperes, sed ut dares ipsi Purpurae decorem. In Te uno Cardinalitium  creavit Senatum: quoniam quidquid digno creditur hoc multis sine dubio collatum esse sentitur
. Ita quod maximum felicitatis genus est: Tuam non aspexit Invidia Purpuram. Tu quoque solutae e vinculis Animae Fratris occurrebas, ILLUSTRISSIME DANIEL, cum cani honoris Insulis altam Te cerneret cingere caesariem; qui meriotorum laude aetatis praejudicia superans, quum supremus diceris Aquileiae Praesul, et si multa trahas a Maioribus, a Fratribus, meruisti placere de propriis. Iure haereditatis, id est Virtutis, Fratris tu honorem adipisceris, quia sapientia, et moribus germanus es. Ab iisdem bonis non repelleris, qui similis comprobaris. Dubium quis potius Elector, quis sit Electus: Tu decoratus ex illo es, ille honoratus ex te est, et communicato dignitatis nomine, non datur discrimine meritorum. Hinc est quod magis agnoscitur elegisse promerentem, quam Fratrem, cum ille elegerit, quem semper contigit de Judicii sui integritate praedicari, et a quo eligi, probari est. Immo culpae genus, non omnino Te fecisse, qui ille est; sed Te quoque ambit Purpura, ut Te induat emeritum, fit candidata; nec moratur, nisi ut annis tingatur pulchrius. Hoc elogium Delphinicae Familiae, suis in penatibus larem summae aperuisse dignitati, et domesticum fecisse publicum decus. An vero perspicientem Tu Fratrem latebas EXCELLENTISSIME ANDREA, qui aliam honori viam aggressus Rem publicam illustras simul, et auges Senatoria prole, utroque ut Politiae genere emineat tanta Domus et Caelo, et Terris praeclara? Iam nobiliore fasces in merita tua desudenatur: iam Venetae Purpurae Romanis gestiunt consimilem sociare colorem, ut vere videatur praestantissima Familia, quam talem dijudicat utraque Italiae Roma. Acervus
 ille Neptunius ( ut cum Cassiodoro loquar ) generator florentis semper purpura, ornator Solii Domum vestram discernet, dum conspicuam faciet. Tu ideo spes electus dignae posteritatis: Tu Leo Leones, Tu Delphinus Delphinos procreas. Iaque vos Senatorium Germen  tanti Patris Filii, vos quoque in dilecrissimi Parui amplexus veniebatis ; quorum vitae quis non teneat indubitata futura, dum gloriam Patris recolat? Cum non tantum Genitor imaginem dedrit corporis, quam signa iudicetur transfudisse Virtutis. Crescite, crescite ad summa facinora Adolescentum optimi; crescite: origo ipsa iam gloria est: laus nobilitati connascitur, et radicits pullulat. Parentum dignitates  irradiarunt primos annos, ut disceretis ab ipsa instantia exempla, et praemia meritorum; ut videretis de qua Familia sitis, cum honores amplissimi vobiscum gignarunt, ad quos vix matura pervenit aetas. Crescite Liberi nullo discrimine laudandi; gloriae tyrocinio aequales ingenii dotibus similes, et morum societate vere Germani; quibus nulla alia contentio, quam de virtute. Interim iuvat triumphantem illum domestica gloria spiritum in Cercerem comitari, et ovanti plaudere inter catenas Delphino. Cum secus repeteret ipse, quam hauserint adorandi muricis pretiosissimam qualitatem, quas antiquo stemmati haereditarias sociarint Tiaras, quod Senatorium decus quodam meritorum iure sibi copularint aeternum Paterni penates; quis tunc illi conscientiae victricis vigor? Quae sublimitas animi? Quae in sensu exultantia? Qui triumphus in pectore? Non sibi putat impositum, quod debuit esse votivum. Si tanti captivitas compensatur, iam vincula deosculari, paedorem commendare, Barbarorum laetari aspectu an non iuste poterat? Non sine gratia contigisse credit sibi Carcerem, et familiarium dignitatum lucem, ceu diem noctis, suarum filiam intelligit tenebrarum. Non enim futurum, ut in consanguineorum sinum felicitatum plauderent imbres propitia sydera sentiebat, nisi ipse alteras subiisset vices communis sortis, quae ne sui omnino obliviscantur homines, negat esse ex omni parte fortunatos, et qui constant contrario elementorum foedere, eos contrariis vivere vicibus numquam non patitur. Nullum clarius serenum, quam cum Aquilone; nulla maiori astrorum cohorte nox nobilitata, quam hyeme; non magis felix Aegyptus, quam cum trimestri cumulata  innatat naufragio? Non splendidius lucet Galaxia, quam iuxta Crucem: et sol cum propiori nos radio respicit, deterius faedat lucem in Canicula. Ita a Deo Opt. Max. constitutum, ut lacrymarum confinio deturbentur mortalium risus, et ut dixit
:

Sincera bonorum

Sors nulli concessa viro.

Itaque ut communi vos quoque legi subiaceretis, Praestantissimi Delphicae Familiae Heroes, M. Antonium habuistis Felicitatis Vestrae turbatorem. Et si nihil vobis esset cum Fortuna solo meritorum ductu ad eos gradus evectis, ubi emicatis; illa tamen virtuti semper invida non pepercit, et quod nihil posset in vestris bonis sibi praesumere, mala saltem voluit sibi imputari, satis contenta, si Tyranna habeatur Domus vestrae, quae non posset iure esse Domina. Verum enim Fortuna
 quoties cum Virtute congressa est, numquam par recessit. Maximum omnium argumentum Fortitudinis! Ita se gessit captivus Delphinus, ut non Pater,  non Fratres, non Nepotes, non Cives Adriaci de tam acerbo casu possent condolere, et per eiusdem Heroicam mentem non omnes de Barbarorum immanitate triumphare. Numquam minus sibi credidit Fortuna, quam cum M. Antonium, quam cum Delphinicam Domum, quam cum Venetum aggressa est. Teterrimus M. Antonio Carcer merita. Domui gloriam, Reipublicae commoda peperit. Maximum dica, sed tamen dicendum: Optanda ipsi M. Antonio, optanda Delphinis, optanda Civibus omnibus contigit captivitas. O hic tam sublimis, tam plena, tam vaga vox daretur, vel pro voce alte sonans tuba, ut nulla in Terris Regio esset tam disiuncta, ad quam illius sonitus non perveniret si non pedibus, saltem lingua perviam. Delphinus hic ipse quinque ferme lustris horroris, catenarumque incola omnium incommodorum immemor, memor tantum publici Patriae boni, conatus e tenebris suis tanta prudentiae luce detegere poterat, ut saepenumero secretis literis de Barbaris certiores faceret Patres. Constituerat tacitum in Carcere Senatum, ipse unus Dux, ipse Consiliarius, ipse Pater, se omnia: Reipublicae illic suae pependebat commoda, eius studebat utilitati. Fiebat illi vel inetr manicas Centimanus minister. Adeo cum perdidit Patria, meliorem acquisivit Civem; satius sibi praesto esse, cum non adesset, hostibus infestiorem, cum captivus  dedisceret nocere, intellexit. Quantumvis
 Patria nihil dulcius, nihil clarius in vita esse debet. 
Nullus locus est domestica sede iucundior; ille tamen felicius ducit Patria spoliari, penatum luce non frui; sufficit posse prodesse. Non victum se, non ligatum, se Legatum arbitrabatur, Legatique oculatissimo perfungebatur munere, nihilo minus memor, quam quis tunc, et ubi esset, inclusus, et vicina morte semper pallens. Licet
 hac sub profunda caligine videbantur geri, nullus tamen videbantur geri, nullus tamen est, qui possit abscondi. Othomanicae Portae secretum limen aureis reserabat clavibus; erat aurum minister, erat soeculator, erat pes, erat oculus. Tanti empta an non pretiosissima venditabantur eius nuntia? Suis divitiis dummodo salutem mercaretur Patriae. Nil curabat divitem posse sibi emere mortem. Igitur, ut ante dicebam, quod tam faustissimum contigit M. Antonio, et Reipublicae non Domui vestrae, Delphini, infortunium esse dixerim, fuisse captivum. Sua ille fuligine lucem addidit Purpuris vestris, suo ille squallore Togas condecoravit Senatoria. Habebatis illum vel inter hostes vestrum, quia vel inter hostes Civicas sibi texebat coronas. Non eum NICOLAE, ideo genuisti, ut marcesceret domi; Patriae, non laribus genuisti; prosit illi, nihil refert ubinam  prosit. Non eum FRATRES, suspexistis Fratrem, nisi ut ageret vobis digna; agat, nihil refert ubinam agat. Non eum NEPOTES, meruistis Patruum, nisi ut imitaremini; tradat ille imitanda, nihil refert, ubinm tradat. A vobis autem iam nunc tempus exigit Orationem avertere, dilectissimi Consanguinei. Non meus vos tangat sermo; tacite ipse mecum conqueror. Habent demum calamitates, aerumnaeque inevitabilia arma, quibus si non mentem, saltem corpus defatigant, opprimunt, dilaniant. Tacitae ad instar limae, vel ferreum pectus subreptitio dente rodunt, franguntque Nebulae quamvis ipsi soli nihil officiant, inferiores tamen resecant radios. Olympus et si impluvio vertice caelo fruatur ridenti; radices tamen imae aeriis subiacent iniuriis. M. Antonii, quem continua viginti trium annorum superstitem morte credidisses immortalem, corpus tandem, sin minus potuere animum, barbarica confecerunt tormenta, et ita confecerunt, ut dubites an vere obierit, quem scis defunctum, et fluant iam num admirationi reluctantes lacrymae. Non poterat uno ictu tantum virum prosternere pallida in sua imbecillitate mors: nisi sensim toto  captivitatis tempore aliquis quotidie contenderet in illo devincere. At devincere? Nempe enim et Athletae segregantur ad strictionem disciplinam, ut robori aedificando vacent: coguntir, cruciantur, fatigantur, quanto plus in exercitationibus laboraverint, tanto plus de victoria sperant
. Tam diutinos ille fortiter tulit labores, ne posset extremum expavescere cruciatum, morte, toties exsuperaverat, fugaveratque illam, quoties ipsa per duces suos, qui sunt exitiales aerumnae, pugnaverat. Quod si Coriolanus hortanti cuidam, ut in castra demum emeritos reduceret fessos artus, postaquam non Imperatoris magis, quam militis vice functus deleverat Volscos, torvo supercilio respondit. Non est vincentium fatigari
; ne credatis defatigatum aerumnis obiisse Delphinum, qui unquam non vicit fati ministros. Obiit, quia omnes eadem conditio revinxit, cui nasci contigit, mori restat; quia uno, eodemque ubere vitam, mortemque sugimus; quia non est res magna vivere, magnum est honeste mori
. Obiit, sed quia vultus serenitate? Quo oris risu? Quo laetitiae argumento? Non secus ac de dulci Jetho per Sirenes canora in malatia naufragia, canit Claudianus
: 

Non dolor ullus erat; mortem dabat ipsa voluptas.

Et quaenam voluptas, bone Deus? Ea ipsa quae olim graviter, et ad fatum usque vulnerato inerat Epaminondae, qui cum prostratus humi, vocatoque in lingua moriente corde, interrogaret milites, An clypeus suus adhuc salvus esset? Audiretque salvuum: interrogaretque praeterea; An hostes devicti essent? Cum et hoc audiret: nunc finis, inquit, vitae meae, sed melius, et altius initium advenit: nunc Epaminondas nascitur, quia sic moritur
. Ea ipsa; sciebat enim adhuc incolumem esse, et futuram Cretam totius Christiani Orbis clypeum, et non erecto animo decernebat mori? Sciebat consternatos hostes fremere nequiquam Corybantum more circa Idam, pellique panico timore  captos velut in antra, et non constanter debebat obite? Gaudebat morte sua omnem spem de Creta triumphandi incisam Turcis, qui toties Regnum illud mercari suo unius capite tentaverant. Gaudebat morte sua spiritum additurum ocularem captivitatis sociis, qui a tanto exemplo leoninum, et patria dignum possent induere anumum. Ut olim
 Romani, ubi animam aegrotus exhalare caeperat, qui proximiores erant spiritum eius egredientem ore apposito excipiebant. Gaudebat morte sua palmae praemia se consecuturum a caligantibus tenebris ad caeli redditum lucem meliorem; decorisque longa vita Familiam suam augendam, cui non umquam lapsurum honorem ferreae catenae alligassent, et aurea aeternae famae spolia crnum illud carcerarium peperisset. Unde dicendum, quod de Ape electro inclusa dicit ille, Delphinum tam promerenti custodia servatum.

Credibile est, ipsum sic voluisse mori
.

Mortuus est igitur Delphinus, sed ut melius oriatur, mortuus est, sed ut e cinere surgat gloriosior: ita
 Persae tumbis effigiem sculpebant Solis cum temmate: orietur; ita Aegyptii
 Phenicem cum epigrape: evolabit. Iterum ergo ad vos tendit Oratio mea Praestantissimi Consanguinei, vos denuo alloquor. Non enim huiuscemodi estis, ut molli potius dolore; quam gloria familiaris Heroisin tuto posita commovemini. Vos eum auditis non flebili echo e tacitis illis marmoribus Ennii eumpentem in verba
:

Nemo me lacrymis decoret, nec funere flectum

Faxit: cur? Volito vivus in ora virum.

Quem sane ideo mori necesse fuit, ut scirent omnes, qui fuerit vivus: Etiam in Luna, et Sole defectus eorum magnitudinum indices existunt
. Vos scitis, et vobiscum gratulor, quantum adipiscimini ex tenebris busti numquam interituri lumen honoris, ut fiant Delphinicae Domui M. Antonii Mausolea aeternae gloriae monumenta. Viguerit quondam apud nonnullos Sarmatiae
 Asiaticae populos solo impietate commendabilis mos, nobiles quosque hospites obtruncandi, eam Domum maxime felicem putantes, in qua praestantium virorum Animae vagarentur futurum mactae lares, quae merentur Ilysios. Fortunatissima plane Domum vestram appellabo, Delphini, cuius penates fiunt M. Antonii Manes, quam circum volitat gloriosus spiritus ille domesticas aetherea luce clarificans sedes. Circum stat ille vos, vos amplectitur, vos comitatur, exultat libero ex catenis pede, paudit manibus solutis, et in vobis se rursum contemplatur vivum. Quod Philippus Macedo mortem proximus in extremum ostentabat nominis tropheum, non morior, dicens, quod Alexandrum, in quo vivam in terra relinquam
. Enim vero quid significat sublime illud, atque omni exceptione inaestimabile Veneti Senatus, edest ipsius Prudentiae, et gloriae Sacrarii magnificentissimum Judicium de M. Antonii meritis, nisi suo nomine unius defuncti omnium vestrum vivorum praeconia a Regum, Rege ipso, Oratore, dicam clarius, a serenissimo illo caetu commendari? Fama nihil umquam mortuis profuit
. Et gloriosum hoc in aliena opinione positum, non eos tangit, quibus cum nihil vita nostra habet communis. Fuerit insana haec mens
 Galatarum, quamprimum expirasset aliquis, varias ad eum literas destinare, quas ipso sepulturae di una cum corpore cremarent, credentes a mortuis illas in alio Mundo perlegi. Non ideo igitur sacratissima Procerum Curia aurei M. Antonii memoriam literis, clarissimisque monumentis condecoravit, ut cremarentur cum corpore, ut essent illius tantum, qui in caelo positus non commendatione indiget terrena, commendatoriae. Non sculpitur Sepuchro fixus, ut olim in Osimanduae visebatur,tanti judicii Sol nitidissimus; ad Vestram Domum derivantur radii. Tibi Pater, obis Fratres, vobis Nepotes aeternum decus. Quae laus Familiae Vestrae, potuisse vastissimam Adrici Senatus mentem laribus suis coarctare, ut commendaremur, et commendatam, dum omnium vota coirent in eam, fieri publicum Senatum? Quae laus, cum summum fuisset gloriae vel unius tantorum Patrum plausus promereri, omnium promeruisse? Et varias semper in qualibet re Procerum sententias nihil prorsus dissentire simul iunctas, cum agitur de Delphinis? De quibuis quis dubitet in posterum? Habent certissimum perpetuae famae pignus, Reipublicae comprobationem. Nam si gratum est vel sub raritate praedicari quid illi domui  gaudii provenire possit, quam tot nobilium vota laudaverint
? Nec satis est honorariis caracteribus in publicum Venetae , immo orbis terrarum. Archivium Gloriae Delphinorum nomen inferi;  Judicio condecorantur nobiliori. Vobis vix pubescentibus, in maximas spes slati Nepotes, sapientissimi Patrum aperiunt sacrum Senatus limen, tollunque omne aetatis praejudicium, quorum adulescentiam sciunt inchoari a maturitate consilii, et morum pondus in flore praemitti, quod vix alibi cana aetate generatur. Ut Senatoria Vobis innata credatur dignitas, sufficit M. Antonii Nepotes; vobis aetatem legitimam Virtutis facit. Cum autem haec dico, non mihi ea mens est, ut meo praeconio extollamini, et vos quoque cum Patruo in Oratione mea triumphetis. Non alteri relinquit laudandi locum laudans Senatus. Omem vim dicendi tantum Judicium excedit, cum sit omni Panegyri maius. Huc usque in Curia acta sunt commeoravi, ut scirent Veneti Populi, Patritiam non gloriosius Fortitudinem, quam Patiendo triumphate;  cum id honoris M. Antonio Delphino omnium patientissimo, constantissimoque, Serenissimis Comitiis decernatur, quod eximiis, fortissimisque victoribus, qui hostes late profligarint, solet decerni. Non datur in praemio pari meritorum discrimen. Pressum igitur aerumnis, recentique dolore caput extollite paulisper Vos infrangibiles Heroes, qui e Barbarorum vinculis liberum animum ad Patriam usque M. Antonii Comites non minus, quam aemuli saepe transfertis; videte quae merces, quae triumphi Apotheosis vestrae Patientiae in Senatus praeclarissimo Judicio serventur. Catenas iam satis pro defuncti absentia lacrymis madidas  felix rubigo suscipiat: auditoria feralium vocum meliore forte murescant; fiat Custodia Vestra Adriacae fortitudinis aerarium: fiat carcer Constantiae arena: fiat Capitolium Virtutis. Habetis Ducem, quem imitemini, Delphinum; habetis imitationis praemium, purpuream Patrum commendationem. Quod si Sol occidens comprimit flatus sentorum, tempestatesque in Solis defectu sopiuntur
: non in corde procellas, non pluvias in oculis, non nubes in fronte excitet deficiens, occidensque M. Antonius vestrae noctis Sol clarissimus. Crescat Vobis alieno exemplo robur fortitudinis; crescat stimulus aemulationis. Macti estote.

Post obitum benefacta manent, aeternaque Virtus

Non metuit Stygiis ne rapiatur aquis
.

At non tantus sum ( dicam cum Tertulliano
 ) ut vos alloquar: Gladiatores perfectissimos supervacue quique adhortantur de longinquo. Qua igitur  Episcopi Constantinopolitani olim gratulabantur Imperatoribus: Imperator oriaris, Imperator moriaris, ea tantum voce unumquemque vestrum ad ultimum Constantiae incitamentum adibo: VENETUS ORIARIS, VENETUS MORIARIS.

DICEBAM.

1

P. Angelo Stoppiglia ignora la figura di P. Foresti Giovanni Maria In Statistica dei Padri Somaschi, I vol. 1931, II vol. 1932.

2

A cura di P. Secondo Brunelli, inserito in I Padri Somaschi a Sant’Agostino di Treviso, pag. 55-63, ( Corbetta 13.3.2000), da lui trovato nella Biblioteca Civica di Treviso, è stato riportato il manoscritto, Ms. 1208, dal titolo La statua della Gloria. Al merito immortale dell’Ill.mo et Ex.mo Sig. Costantin Soranzo Pod. E Cap. di Capodistria nella partenza dal suo acclamatissimo Reggimento, eretta dai SS. Accedemici del Seminario di detta Città sotto la direzione del P. D. Gio. Maria Foresti Somasco ed all’istessa Ecc. consagrata da Domenico Belgramoni Prencipe dell’Accademia.

L’Accademia si era celebrata il 7.IX.1690.

3

La presente Patientia triumphalis … dipende dal testo giacente in duplice copia nella Biblioteca dei Concordi di Rovigo: segnatura SILV. 94.1.21 n. 4 

                                                                                  SILV. 97.1.7 n. 3

4

Sempre nella Biblioteca dei Concordi di Rovigo è presente dello stesso Padre Giovanni M. Foresti, segnatura SILV. 96.9.12 n. 1:

In funere Serenissimi Principis Aloysii Contareni oratio coram Augustissimo Senatu in templo SS. Joannis et Pauli habita a P. D. Jo. Maria Forestio Congregationis e Somasca. Venetiis MDCLXXXIV. Apud Franciscum Valvasensem. Pagine 1-23.

5

Nella biblioteca annessa all’Archivio Generale dei Padri Somaschi, Genova, Piazza della Maddalena, 11, nel settore AUCTORES, che raccoglie le opere di questi Religiosi, del Padre Giovanni Maria Foresti si possiede: In funere Ill.mae atque R.mae Gabrielae Molinae in Ducali Virginum aceterio abbatissa, oratio, Venetiis. Al momento non posso essere più preciso, non avendo mai avuto occasione di esaminare il testo.


� Lib. I, epig. 12.


� Tragedia Eminentiss. Card.


� Epitaph. Hermolai Barbari Romae demortui.


� Plut. In Apoph.


� Cassiod. Var. l. 8, ep. I.


� In prolis. L. I.


� Anno erae Christianae 1332.


� Anno 1463.


� Anno 1466.


� Anno 1500.


� Anno 1539.


� Anno 1570.


� Lib. 34, cap. 7.


� Ovid. 5, trist. 5.


� Maffeus in Virg. L. 13.


� Pictor P. 


� Epi. 96.


� Plin. l. cap.


� Idem, l. 2, C. 47.


� Idem, l. 33, C. 3.


� Method. Ap. Phot.


� Sil. Ital. 15.


� In vita Isid. 


� Lib. 11, C. 37.


� Luc. Li. 3.


� Lib. 6, C. 28.


� Mart. L. I, ep. 21.


� Senec. Ep. 19.


� Lib. 2, C. 2.


� Liu. Lib. 2.


� Hor. Ep. 2, ad Iul.


� Plut.Cass. l. 3, ep. 6


� Pluth. In Pomp.


� Plin. in Pa. Tra.


� Senec. Ep. 88.


� Sen. L. I, C. I de Ira.


� Franc. Petr. 


� Enod. In Paneg. Theod.


� Tertul. Ad Mart. C. 2.


� Virg. Aen 6.


� Hor. Ode 20, l. 3.


� Claud. Ep. Ac Irac.


� Sid. L. 3, ep. 3.


� Ad Mart. C. 2.


� Virg. Lib. 6.


� Enod. In Paneg. Theod.


� Senec. De tranq. Ant. C. 10.


� Ovid. 9, Metam.


� Lucanus, l. 5.


� Plin. l. 37, C. 4.


� Idem, l. 56, C. 19.


� Ibidem, C. 16.


� Isid. L. 16.


� Plin. l. 37, C. 9.


� Solin. Ca. 33.


� Vinc. Beluacensis in spec. Nat.


� Cassiod. L. II, ep. 40.


� Matt. C. 6, nu. 21.


� Ovid. Fast. I.


� Boetius, lib. I, m. 2.


� Balbus.


� Horat. Ep. I, l. I.


� Panorm. In vita.


� Svet. In Aug.


� Agricol. L. 7, Fossil.


� Cokerus.


� Dion. 


� Claud. Pan. Probi.


� Tert. Ad Mart. C. 2.


� 


� Hysichius Miles.


� Cassiod. L. 3, ep. 5.


� Cass. L. 11, ep. I.


� Lib. I, ep. 2


� 


� Senec. De Consol. Sap. C. 8.


� Cic. Ad Quir. Post red.


� Idem, 4 in Catil.


� Cassiod. L. 7, ep. 7.


� Tert. Ad Mart.


� Plut. In Cor.


� Senec. In epist.


� In Epig. de Sir.


� Valer. Max.


� Rosin. L. 5.


� Mart. Epig. 32, lib 4.


� Drexel.


� Alber. L. 2, min. tract.2.


� Theat. Vit. Hum.


� Plin. l. 2, C. 10.


� Jo. Buno.


� Plutar. In Alex.


� Franc. Pet. Dial. 118.


� Alex. Ab. Alex. L. 3, C. 7.


� Cassiod. L. 9, ep. 8.


� Plin. li. 2, C. 47.


� B. M. in epig. ad Falc.


� Ad Martyr. C. I.





